
	Առարկության, առաջարկության հեղինակը¸
գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ էկոնոմիկայի նախարարություն
01/09.4/8421-15
23.10.15թ. 
	Դիտողություններ և առաջարկություններ չկան
	
	

	ՀՀ կառավարությանն առընթեր անշարժ գույքի կադաստրի պետական կոմիտե
ՄՍ/6710-15
26.10.2015թ.
 
	Դիտողություններ և առաջարկություններ չկան
	
	

	ՀՀ քաղաքաշինության նախարարություն
 01/11.2/6104-15
23.10.15թ.
	Առարկություններ և առաջարկություններ չկան
	
	

	ՀՀ ֆինանսների նախարարություն
01/82-6/32914-15
30.10.15թ.
 
	«Հասարակայնության և պետության կարիքների համար սեփականության օտարման մասին» ՀՀ օրենքի 7–րդ հոդվածի 6–րդ մասի համաձայն՝ բացառիկ գերակա հանրային շահ ճանաչելու մասին կառավարության որոշումն ուժի մեջ մտնելուց հետո կառավարության սահմանված կարգով և ժամկետներում լիազոր մարմինը կազմում է օտարվող սեփականության նկարագրության անձանագրությունը, որին իրավունք ունեն մասնակցելու ձեռքբերողը, սեփականատերը և սեփականության նկատմամբ գույքային իրավունքներ ունեցողները, եթե սեփականության նախնական ուսումնասիրության ժամանակ արձանագրությունը չի կազմվել։ Ընդ որում, գերակա հանրային շահ ճանաչված տարածքների և դրանցում առկա սեփականության օբյեկտների նկարագրության արձանագրության կազմման աշխատանքներն իրականացվում են ՀՀ կառավարության 25.01.2007թ. Հ.108–Ն, ինչպես նաև 16.09.2010թ. Հ.1275–Ն որոշումներով սահմանված կարգով։Ելնելով վերոգրյալից և հաշվի առնելով, որ Օրենքի 7–րդ հոդվածի 2–րդ մասի համաձայն՝ բացառիկ՝ գերակա հանրային շահ ճանաչելու մասին կառավարության  որոշման մեջ նշվող պայմանների մեջ նախատեսված չէ օտարվող սեփականության նկարագրության արձանագրության ձևը հաստատման ներկայացնելը, ավելին, վերոհիշյալ արձանագրության ձևերն արդեն իսկ հաստատված են ՀՀ կառավարության 25.01.2007թ. Հ.108–Ն, ինչպես նաև 16.09.2010թ. Հ1275–Ն որոշումներով, առաջարկվում է նախագծի 2–րդ կետը և համապատասխանաբար կից Հ.3 հավելվածը հանել։
Միաժամանակ առաջարկվում է խմբագրել նախագծի 3–րդ կետի 4–րդ ենթակետը՝ նշելով կառավարության համապատասխան որոշումը, որով սահմանված կարգով և հաստատված օրինակելի ձևով իրականացվելու են օտարվող սեփականության նկարագրության արձանագրությունների կազմման աշխատանքները։
	Չի ընդունվել, քանի որ ի տարբերության Հյուսիս–Հարավ ճանապարհային միջանցքի ներդրումային ծրագրի, Երևանի կառուցապատման ներդրումային ծրագրի շրջանակներում առկա են 
որոշակի տարբերություն ներ՝ կապված օտարման ենթակա գույքերի առանձնահատկությունների հետ։ Մասնավորապես՝ 
ի տարբերություն գյուղական համայնքների, որտեղ գույքերը հիմնականում գյուղատնտեսա կան նշանակության հողեր են և  հստակ հասցե չունեն, ուստի բավարար է լինում գույքը նույնականացնել միայն կադաստրային ծածկագրով, իսկ Երևանում մեկ ծածկագրի վրա կարող են լինել մեկից ավելի առանձնացված գույքեր, որոնք ունեն տարբեր հասցեներ և սեփականատերեր: Այս պարագայում բացի ծածկագրից անհրաժեշտ է նաև  նշել գույքի հասցեն։
Բացի այդ, Երևանի կառուցապատման ներդրումային ծրագրով ձեռնարկատիրա կան գործունեություն իրականացնողը  չէ, որ հանդիսանում է  նաև գույքի սեփականատերը,  բացի այդ շենք/շինության նկարագրության կարևոր բնութագրիչներից է միջհարկային ծածկը, որոնք  հիշատակված
որոշումներով հաստատված նկարագրության արձանագրության օրինակելի ձևերում սահմանված չեն։ 
Ոչ բոլոր ինքնակամ շինություններն են ընդգրկված սեփականության վկայականում, հետևաբար շինության ծածկագիր չունեն:Այդ իսկ պատճառով կատարվել է համապատասխան նշում։

	

	ՀՀ բնապահպանության նախարարություն
1/04.3/12273 
	Առարկություններ և առաջարկություններ չկան
	
	

	ՀՀ տարածքային կառավարման և արտակարգ իրավիճակների նախարարություն
1/33.1/15583-15
23.10.15թ.


	Առարկություններ և առաջարկություններ չկան
	
	

	ՀՀ արդարադատության նախարարություն
02/14/13900-15
11.11.2015թ.
	1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:
2. Նախագիծը չի համապատասխանում հավասար և ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ 
1) համաձայն «Հասարակության և պետության կարիքների համար սեփականության օտարման մասին» ՀՀ օրենքի 4-րդ հոդվածի 1-ին մասի «բ» կետի, գերակա հանրային շահի արդյունավետ օգտագործումը չի կարող ապահովվել առանց տվյալ սեփականության օտարման, իսկ «գ» կետով սահմանվում է, որ գերակա հանրային շահից ելնելով՝ սեփականության օտարումը չպետք է չհիմնավորված վնաս պատճառի սեփականատիրոջը, մինչդեռ ներկայացված նախագծի 1-ին կետի 1-ին ենթակետի և նախագծին կից ներկայացված հիմնավորման համաձայն՝ հյուսիս-հարավ, արևելք-արևմուտք ուղիղ մայրուղային տրանսպորտային կապը չի կարող ապահովվել` առանց սույն որոշման հավելվածներում նշված տարածքների օտարման, քանի որ հողամասերի ընտրությունը կատարվել է հաշվի առնելով, որ դրանք Երևան քաղաքի գլխավոր հատակագծով նախատեսված Երևանի կենտրոնն արևմուտքից և արևելքից շրջանցող արագընթաց ճանապարհների բաղկացուցիչ մասերն են կազմում:
Այդ կապակցությամբ նախագծում և հիմնավորման մեջ անհրաժեշտ է նշել բոլոր այն օբյեկտիվ հիմքերը, որոնց պայմաններում ծրագրի արդյունավետ իրականացումը հնարավոր չէ առանց նշված սեփականությունն օտարելու: Այդ առումով անհրաժեշտ է նախագծի հիշյալ կետը և հիմնավորումը լրամշակել և համապատասխանեցնել հիշյալ օրենքի 4-րդ հոդվածի 1-ին կետում նշված սկզբունքներին:






2) Նախագիծը չի համապատասխանում հավասար իրավաբանական ուժ ունեցող իրավական այլ ակտերի դրույթներին, մասնավորապես՝ նախագծի 2-րդ կետով հաստատվում է քաղաքային կայուն զարգացման ներդրումային ծրագրի շրջանակներում հասարակության և պետության կարիքների համար օտարվող սեփականության (հողամասի, շենքերի, շինությունների և առկա բարելավումների) նկարագրության արձանագրության ձևը, սակայն ՀՀ կառավարության 2007 թվականի հունվարի 25-ի N 108-Ն և ՀՀ կառավարության 2010 թվականի սեպտեմբերի 16-ի N 1275-Ն որոշումներով արդեն իսկ սահմանված են այդ ձևերը: Հաշվի առնելով վերոգրյալը՝ նախագծից անհրաժեշտ է հանել 2-րդ կետն ու դրանով հաստատվող հավելված 3-ը:
Բացի այդ, նախագծի 3-րդ կետի 4-րդ ենթակետում «սույն որոշման 2-րդ կետով սահմանված նկարագրության արձանագրության օրինակելի ձևերով» բառերն անհրաժեշտ է փոխարինել «ՀՀ կառավարության 2007 թվականի հունվարի 25-ի N 108-Ն և ՀՀ կառավարության 2010 թվականի սեպտեմբերի 16-ի N 1275-Ն որոշումներով սահմանված կարգով և հաստատված նկարագրության արձանագրության օրինակելի ձևով» բառերով:  

3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված են: 
5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Օրենսդրական տեխնիկայի կանոնները պահպանված են: 

7. Նախագիծն անհրաժեշտ է համապատասխանեցնել սույն եզրակացության 2-րդ կետին:


	









Ընդունվել է մասնակի, քանի որ որոշման նախագծի 1–ին կետի 1–ին ենթակետում նշված են այն օբյեկտիվ հիմքերը, որոնց պայմաններում ծրագրի իրականացումը հնարավոր չէ՝ առանց նշված տարածքներում առկա սեփականության օտարման։
Տեղեկանք–հիմնավորումը լրամշակվել է:












Չի ընդունվել, քանի որ ի տարբերության Հյուսիս–Հարավ ճանապարհային միջանցքի ներդրումային ծրագրի, Երևանի կառուցապատման ներդրումային ծրագրի շրջանակներում առկա են 
որոշակի տարբերություններ՝ կապված օտարման ենթակա գույքերի առանձնահատկությունների հետ։ Մասնավորապես՝ 
ի տարբերություն գյուղական համայնքների, որտեղ գույքերը հիմնականում գյուղատնտեսա կան նշանակության հողեր են և  հստակ հասցե չունեն, ուստի բավարար է լինում գույքը նույնականացնել միայն կադաստրային ծածկագրով, իսկ Երևանում մեկ ծածկագրի վրա կարող են լինել մեկից ավելի առանձնացված գույքեր, որոնք ունեն տարբեր հասցեներ և սեփականատերեր: Այս պարագայում բացի ծածկագրից անհրաժեշտ է նաև  նշել գույքի հասցեն։
Բացի այդ, Երևանի կառուցապատման ներդրումային ծրագրով ձեռնարկատիրա կան գործունեություն իրականացնողը մտ չէ, որ հանդիսանում է  նաև գույքի սեփականատերը,  բացի այդ շենք/շինության նկարագրության կարևոր բնութագրիչներից է միջհարկային ծածկը, որոնք  հիշատակված
որոշումներով հաստատված նկարագրության արձանագրության օրինակելի ձևերում սահմանված չեն։ 
Ոչ բոլոր ինքնակամ շինություններն են ընդգրկված սեփականության վկայականում, հետևաբար շինության ծածկագիր չունեն:Այդ իսկ պատճառով կատարվել է համապատասխան նշում։ 

